
XORIJIY TILLARNI O‘QITISHDA
[JTIMOIY-MADANIY
KOMPETENSIYA

Yormatova Gulnoz Qayumovna
Samargand davlat chet tillar instituti,
Il bosqich tayanch doktoranti

Annotatsiya: Maqolada ijtimoiy-madaniy kompetensiya tushunchasi har tomonlama o‘rganilib, uning ilmiy ta’rifi kelti-
riladi hamda tarkibiy tuzilmasi tahlil gilinadi. ljtimoiy-madaniy kompetentlikning asosiy turlari aniglanib, ularning mazmuniy
xususiyatlari yoritib beriladi. Shuningdek, mazkur kompetensiyaning ta’lim jarayonidagi ahamiyati asoslab berilib, unga
ta’sir ko‘rsatuvchi turli tashqi va ichki omillar ilmiy jihatdan tadqiq etiladi.

kompetensiya, kompetentlik, kompetensiyaviy yondashuy, ijtimoiy-madaniy kompetensiya, bilim, ko‘nikma,
malaka, muloqot, til.
Abstract: The article provides a comprehensive examination of the concept of socio-cultural competence, offering its
scientific definition and analyzing its structural components. The main types of socio-cultural competence are identified,
and their essential characteristics are described. In addition, the significance of socio-cultural competence in the edu-
cational process is substantiated, and the impact of various external and internal factors is investigated from a scientific
perspective.

competence, competency, competency-based approach, socio-cultural competence, knowledge, skills, qual-
ifications, communication, language.
AHHOTauwms: B cTaTbe BCECTOPOHHE M3y4aeTCs NOHSATUE COLMOKYNLTYPHOM KOMMNETEHLMMW, AETCA ero Hay4yHoe onpeae-
NEeHne 1 aHanu3npyeTcs CTPYKTYpHOe copepxanne. OnpenenstoTcs OCHOBHbIE BUAbI COLIMOKYIBTYPHOM KOMMETEHTHOCTH
N pacKpbIBAKOTCS UX coaepaTenbHble XapakTepucTuku. Kpome Toro, 060CHOBbLIBAETCS 3HAYeHWEe AaHHOW KOMNETEHLUN
B obpasoBaTernibHOM NpoLecce, a Takke UccrneayeTcs BNUsSHNE pasnuyHbIX BHELLHUX U BHYTPEHHNUX )akTOPOB C Hay4YHOW
TOYKM 3pEeHUA.

KOMMETEHLMSA, KOMMETEHTHOCTb, KOMMETEHTHOCTHbIN MOAXOM, COLMOKYSIbTYpHAsi KOMMETEHLMS,
3HaHUS!, YMEHWSI, HaBbIKK1, ODLLEHNE, A3bIK.

XIX asr oxiridan boshlab ta’lim jarayonida chet el madaniyati realiyalarini bilish, xuddi mulogotni o‘rgatish
kabi, muhim zaruriyatga aylandi. N. A. Salanovich ta’kidlaganidek, “mamlakatshunoslik va til o‘rgatish o‘rtasi-
dagi uzviy aloga o‘quvchilarda yuqori darajadagi motivatsiyani shakllantiradi’'. Mazkur yondashuv zamonaviy
maktabda til o‘gitishning asosiy vazifalarini samarali hal etishga xizmat qiladi. O'quvchilar dars jarayonida hamda
o‘zaro mulogot davomida tildan faol foydalanish orgali turli mamlakatlarning tarixiy, madaniy va an’anaviy xusu-
siyatlari bilan tanishadilar.

Chet tillarini o‘gitishga yo‘naltiriigan me’yoriy-huqugiy hujjatlarning so‘nggi tahrirlarida yangi kompetensi-
yaviy yondashuvni tavsiflovchi muhim omillar alohida ajratib ko‘rsatilgan. Ushbu yondashuv ta’lim jarayonida
talabaning nafagat nazariy bilim va amaliy ko‘nikmalarga, balki kasbiy kompetensiyalarga, shuningdek, ijti-
moiy va shaxsiy afzalliklarga ega bo‘lishini ta’minlashga garatilgan. Natijada umumkasbiy, maxsus hamda ijti-
moiy-shaxsiy xususiyatlarni o’z ichiga olgan kompetensiyalar tizimi shakllanadi.

Bugungi kunda chet tilini o‘rganish jarayonida uchraydigan muammolar va vazifalar har gachongidan ham
dolzarb ahamiyat kasb etmogda. Kommunikativ kompetensiyani shakllantirish jarayoni nafaqat ijtimoiy-madaniy,
balki lingvistik jihatlarni ham gamrab olgan murakkab va muhim bosgich hisoblanadi. Mamlakatning madaniy

1 Salanovich, N.A. Lingvostranovedcheskiy podxod kak sredstvo poveisheniya motivatsii pri obuchenii inostrannbim yazslkam v
starshix klassax sredney shkolbi: dis. ... kand. ped. nauk., Moskva, 1995.

hamda ijtimoiy xususiyatlari to‘g‘risidagi ma’lumotlarning yetarli emasligi, hatto cheklangan kommunikativ vazi-
yatlarda ham, madaniyatlararo muloqotni murakkablashtirishi mumkin.

Chet tilini mukammal egallash millatlararo muloqotda faol ishtirok etishga qodir va bunga intiluvchi shaxsni
shakllantirishga xizmat giladi. Bunday shaxsni o‘rganilayotgan mamlakatning ijtimoiy va madaniy xususiyatlari
hagida chuqur bilimga ega bo‘lmasdan turib rivojlantirish mumkin emas. Shu nugtayi nazardan, ijtimoiy-madaniy
kompetensiyani rivojlantirish ta’lim jarayonining tarbiyaviy, amaliy va rivojlantiruvchi magsadlari bilan uzviy
bog‘liq bo'lib, chet tillarini o‘qitish samaradorligini oshirishda muhim omil hisoblanadi.

Turli madaniy unsurlarni uyg‘unlashtirish vositasi sifatida ijtimoiy-madaniy kompetensiyani rivojlantirish
kasbiy faoliyatda samarali muloqot va hamkorlikni ta’'minlovchi muhim shartlardan biri sifatida e’tirof etiladi.
Mazkur kompetensiya madaniy farglarni to‘g‘ri baholash, boshga madaniyatlarning qadriyatlari va an’analarini
chuqur anglash imkonini yaratadi. Natijada, ko‘p madaniyatli va xilma-xil ishchi jamoalar xalgaro miqyosda
yanada samarali hamkorlikka erishadilar.

litimoiy-madaniy jihatdan yetuk shaxsni shakllantirish jarayonida talabalarga ta’lim berishning zamonaviy
va innovatsion usullarini izlash dolzarb vazifalardan biri hisoblanadi. Shunday samarali yo‘llardan biri ijti-
moiy-madaniy tarkibiy gismni ta’lim dasturlariga tizimli ravishda integratsiya qilish bo'lib, bu jarayon chet tili
o‘qituvchisining muhim professional vazifasiga aylanmoqda. Chet tili o‘qgituvchilari faoliyatida ijtimoiy-madaniy
kompetensiyalarni rivojlantirish va doimiy takomillashtirib borish ustuvor yo‘nalish sifatida garalishi lozim.

Xorijiy tillarni o‘gitishning o‘ziga xos xususiyatlari o‘gituvchilardan talabalarda asosiy ijtimoiy-madaniy bilim,
ko‘nikma va malakalarni shakllantirishni talab etadi. Madaniyatlararo alogalarning kengayishi hamda xalqaro
munosabatlarning rivojlanishi sharoitida chet tilining ahamiyati sezilarli darajada ortib, u oddiy o‘quv fanidan
shaxsning kasbiy kompetensiyasini shakllantirish vositasiga aylanmoqda.

Xorijiy madaniyatga bo‘lgan qizigish talabalarda chet tilini o‘'rganishga nisbatan qo‘shimcha motivatsiya
uyg‘otadi. Yangi madaniy muhit bilan tanishish shaxsning samarali mulogot qilish qobiliyatini rivojlantiradi
hamda o‘zgaruvchan hayotiy sharoitlarga moslashish imkoniyatlarini kengaytiradi. Ushbu holat chet tillarini
o'qitish amaliyotida ham o'zining ijobiy natijalarini namoyon etmoqda.

litimoiy-madaniy yondashuv asosida xorijiy tillarni o‘qitish shunday ta’lim modelini talab etadiki, unda
turli xalglarning turmush tarzi, milliy tafakkuri va ma’naviy qadriyatlarining o‘ziga xos xususiyatlarini o‘rganish
tillarga bo‘lgan qizigishni yanada oshirishga xizmat giladi. Ta’lim tizimini talabalarning ehtiyoj va gizigishlariga
moslashtirish, ularning ijodiy qobiliyatlarini rivojlantirishga yo‘naltirish muhim ahamiyat kasb etadi.

litimoiy-madaniy kompetensiyani rivojlantirish bugungi kunda oliy kasbiy ta’limning ustuvor yo‘nalishlaridan
biri sifatida shakllanmoqda. Shu bilan birga, oliy ta’lim muassasalarida xorijiy tilni o‘rganishga ajratilgan vaqt-
ning zamonaviy ta’lim standartlari doirasida optimallashtirilishi ta’lim jarayonini yanada samarali tashkil etishni
talab etadi. Ta’lim samaradorligini oshirish uchun tilni uning madaniy kontekstida o‘rganish muhim ahamiyatga
ega bo'lib, bunga ijtimoiy-madaniy kompetensiyani o‘quv jarayoniga tizimli ravishda joriy etish orgali erishish
mumpkin.

Shu ofrinda ijtimoiy-madaniy kompetensiya terminiga batafsil to‘xtalib o‘tamiz. ljtimoiy-madaniy kompeten-
siya o‘rganilayotgan til egalarining millati va madaniyati, jumladan, ularning nutqiy mulogot madaniyati nuqgtayi
nazaridan muayyan mamlakatning o‘ziga xos xususiyatlari hagidagi bilimlar majmuasini anglatadi.?

V. V. Safonovaning fikricha, ijtimoiy-madaniy kompetensiya — bu o‘rganilayotgan lingvomadaniy birliklarni
taggoslash, madaniyatlararo farglarni talgin etish hamda madaniyatlararo o‘zaro ta’sir buzilgan vaziyatlarda
adekvat harakat gila olish qobiliyatidir.®

litimoiy-madaniy kompetensiya bir gator tarkibiy gismlardan iborat bo‘lib, mazkur masalada turli tadqiqot-
chilar tomonidan ilgari surilgan tasniflar alohida ilmiy ahamiyat kasb etadi. Xususan, P. V. Sisoyev ijtimoiy-
madaniy kompetensiyaning quyidagi komponentlarini ajratib ko‘rsatadi:

* o'rganilayotgan til mamlakati, uning madaniy an’analari, diniy va ma’naviy gadriyatlari, ushbu tildan foyda-
lanuvchi turli etnik guruhlar va boshqa jihatlar hagidagi ma’lumotlarni gamrab oluvchi ijtimoiy-madaniy
bilimlar;

*  mulogot uslubini tanlash gobiliyati hamda chet tili madaniyatiga xos hodisalarni to‘g‘ri anglash qgobiliyatini
birlashtiruvchi mulogot tajribasi;

*  mulogot jarayonida yuzaga keladigan ijtimoiy-madaniy ziddiyatlarni hal eta olish gobiliyati bilan tavsifla-
nadigan madaniyat faktlariga shaxsiy munosabat;

2 Quyida berilgan manba fagat imlo va punktuatsiya jihatidan to‘g'rilandi (mazmuni o‘zgartiriimagan):
3 Salanovich, N. A. Lingvostranovedcheskiy podxod kak sredstvo poveisheniya motivatsii pri obuchenii inostrannbim yazelkam v
starshix klassax sredney shkolbl : dis. ... kand. ped. nauk. — Moskva, 1995.

« tilni go‘llash usullarini egallash, ya’'ni milliy markerlangan til birliklarini madaniyatlararo mulogotning turli
sohalarida nutqda to‘g'ri qo‘llay olish malakasi*.

Bizning fikrimizcha, ijtimoiy-madaniy bilim, ko‘nikma va malakalarni rivojlantirish quyidagilarni anglatadi:

* mamlakatshunoslik hamda lingvomamlakatshunoslik bo‘yicha ma’lumotlar hajmi, mazkur sohaning o‘ziga
xos xususiyatlari inobatga olingan holda, nutqiy xulg-atvor muammosi yoki mavzusiga doir yangiliklar hiso-
biga kengayib boradi;

» ftillari o'rganilayotgan mamlakatlar (yoki alohida bir mamlakat)ning madaniy va ilmiy faoliyati, o‘tmish
hamda hozirgi zamon tendensiyalari, ijtimoiy hayoti, shuningdek, uning mamlakatimiz bilan o‘’zaro muno-
sabatlari, o‘rganilayotgan til mamlakatining jahon madaniyati va hamjamiyatidagi o‘rni hagidagi bilimlar
doirasi kengayadi;

+ ushbu mamlakatda gabul gilingan me’yorlarga muvofig madaniyatshunoslik va tilshunoslik bilan bog'liq
bilimlar, til vositalari va qoidalaridan to‘g‘ri foydalanish, verbal hamda noverbal xulg-atvorga doir ko‘nikma
va malakalar tizimi yanada takomillashadi.

Ushbu tadqiqot xorijiy tillarni o‘qgitish jarayonida ijtimoiy-madaniy kompetensiyani shakllantirishning naza-
riy va metodik asoslarini aniglashga qaratilgan bo‘lib, unda kompleks ilmiy-metodik yondashuv go'llanildi.
Tadgiqotning obyekt chet tillarini o‘qitish jarayoni, predmeti esa mazkur jarayonda ijtimoiy-madaniy kompeten-
siyaning shakllanish mexanizmlari hisoblanadi. Tadqgigotning metodologik asosi kompetensiyaviy yondashuy,
kommunikativ yondashuv hamda madaniyatlararo muloqot nazariyalariga tayangan holda ishlab chigildi.

Tadgigot jarayonida umumilmiy va maxsus ilmiy usullardan keng foydalanildi. Xususan, nazariy tahlil va
sintez usullari orqali ijtimoiy-madaniy kompetensiya tushunchasining mazmuni, tarkibiy gismlari hamda rivojla-
nish darajalari o'rganildi. Qiyosiy-tahliliy metod yordamida xorijiy va mahalliy iimiy manbalardagi yondashuvlar
solishtirildi hamda ularning umumiy va fargli jihatlarianiglashtirildi. Tizimli yondashuv asosida ijtimoiy-madaniy
kompetensiya kommunikativ kompetensiyaning ajralmas tarkibiy gismi sifatida izohlandi.

Shuningdek, tadqgigotda pedagogik modellashtirish usuli go‘llanilib, ijtimoiy-madaniy kompetensiyani
rivojlantirishning bosgichli modeli ishlab chigildi. Ushbu modelga ko‘ra, ijtimoiy-madaniy kompetensiyani
o‘zlashtirish uch darajada amalga oshiriladi: kognitiv, xulg-atvor va hissiy-baholovchi darajalar. Kognitiv daraja
o‘rganilayotgan til mamlakatlarining madaniy, ijtimoiy va milliy xususiyatlari hagidagi bilimlarni gamrab oladi®.
Xulg-atvor darajasi madaniyatlararo muloqgot jarayonida nutqgiy va nutqdan tashqari xulg-atvor modellarini
amaliy qo‘llash qobiliyatini ifodalaydi. Hissiy-baholovchi daraja esa o'z va o‘rganilayotgan madaniyat o‘rtasidagi
o‘xshashlik hamda farglarni anglash asosida tolerant munosabatni shakllantirishga xizmat qiladi.

Tadqgigot davomida kontent-tahlil usuli orgali ta’lim jarayonida qo‘llaniladigan o‘quv materiallari, dars
mazmuni va madaniy komponentlarning integratsiya darajasi tahlil gilindi. Olingan natijalarni umumlashtirish
va ilmiy xulosalar chigarishda induktiv va deduktiv metodlardan foydalanildi. Tadgigot bosqichlari ketma-ket va
uzviy bog‘liq holda tashkil etilib, har bir bosgichda olingan ilmiy natijalar keyingi bosgich uchun nazariy asos
vazifasini bajardi.

Mazkur metodologik yondashuyv ijtimoiy-madaniy kompetensiyani xorijiy tillarni o‘gitish jarayonida samarali
rivojlantirish imkoniyatlarini ilmiy asosda aniglashga, shuningdek, olingan xulosalarning ishonchliligi va amaliy
ahamiyatini ta’minlashga xizmat qildi.

Chet tilini o‘rganish jarayonida madaniy komponentni o‘gitishdan ko‘zlangan asosiy magsad o‘quvchilarga
ushbu tilda so‘zlashuvchi xalglarning dunyogarashi hagida fundamental bilimlarni shakllantirishdan iboratdir.
Ushbu bilimlar san’at, geografiya, ijtimoiy hayot, tarixiy va madaniy jarayonlar, shuningdek, tili o‘rganilayotgan
xalgning an’analari va urf-odatlarini gamrab oladi. Mazkur ma’lumotlar ta’'lim jarayonida ona tilida ham,
o‘rganilayotgan chet tilida ham izoh va sharhlar ko'rinishida taqdim etilishi mumkin.”

Mulogot jarayonida muvaffagiyatli ishtirok etish uchun faqat til bilimiga ega bo‘lish yetarli emas, balki rivoj-
langan kommunikativ kompetensiya ham zarur hisoblanadi. Shu bilan birga, kommunikativ o‘zaro ta’sir jara-
yonida turli sohalarga oid bilimlarning mavjudligi mulogot samaradorligini oshirishga xizmat giladi.

4 CbicoeB, [1.B. KynbsTypHoe camoonpegeneHue NMUYHOCTM Kak YacTb MOMUKYNbTypHOro obpasoBaHus B Poccum cpenctBamu
MHOCTpaHHOIOo si3blka 1 poaHoro s3bikoB / I1.B. CbicoeB // IHocTpaHHble s3blku B Wwkone. — 2003. — Ne 1. — C. 42-47.

5 Bim, I.L. Profilnoe obuchenie inostrannsim yazeikam na starshey stupeni obuieobrazovatelnoy shkolbl. Problemst i perspektiver / I.L.
Bim. — L.: Prosvewenie, 2002. — 168 c.

6 Kostomarov, V.G., Mitrofanova O.D. Kommunikativnost kak kategoriya nauki metodiki: Mejvuzovskiy sbornik nauchnbix trudov. -
Perm - Moskva, 1998. — S. 26-68.

7 Bim, I.L. Nekotorble isxodnbie polojeniya teorii uchebnika inostrannogo yazsika// IYaSh, - 2002, - Ne 3. - S. 3-8.

Metodik atamalar lug‘atida keltirilgan ta’rifga ko‘ra, ijtimoiy-madaniy kompetensiya (inglizcha: sociocul-
tural competence) o‘rganilayotgan tildan foydalanadigan xalglar hagidagi bilimlar majmuasini ifodalaydi. Ushbu
kompetensiya nutqiy va ijtimoiy faoliyat bilan bog‘liq bo‘lgan madaniy hamda etnik xususiyatlarni o'z ichiga oladi.
ljtimoiy-madaniy kompetensiya til egalariga xos odob-axloq me’yorlari, xulg-atvor qoidalari, an’analar, stereo-
tiplar va ijtimoiy shart-sharoitlarni hisobga olgan holda mazkur bilimlarni muloqgot jarayonida to‘g‘ri qo‘llash
imkonini beradi. Shu jihatdan, ijtimoiy-madaniy kompetensiya kommunikativ kompetensiyaning ajralmas va
muhim tarkibiy gismi hisoblanadi.

Zamonaviy tilshunoslikda kommunikativ kompetensiya, avvalo, lingvistik komponentni egallash sifatida
talgin etiladi. Bu til materialiga oid muayyan bilimlarga ega bo‘lish, til hodisalarini mulogotning magsadi va
konteksti bilan bog‘lay olish qobiliyatini anglatadi. Bundan tashqari, kommunikativ kompetensiya ijtimoiy xulg-
atvor me’yorlarini inobatga olgan holda, nutqiy o‘zaro ta’sirni go‘yilgan magsadlarga muvofiq tarzda tashkil etish
ko‘nikmalarini ham qamrab oladi.

Shu tariga, ijtimoiy-madaniy kompetensiya nafaqat tilni bilishni, balki mulogotning madaniy va ijtimoiy nozik
jihatlarini anglashni ham o'z ichiga oladi. Bu esa turli kommunikativ vaziyatlarda savodli, moslashuvchan va
samarali o‘zaro ta’sirni ta’'minlaydi.

litimoiy-madaniy kompetensiyani shakllantirish bilan bir gatorda, quyidagi rivojlantiruvchi va tarbiyaviy
vazifalarni amalga oshirish muhim ahamiyat kasb etadi:

* dunyo hagidagi baholovchi-emotsional tasavvurni shakllantirish;
e 0'zini 0‘zi baholash va o‘zini 0‘zi kuzatish ko‘nikmalarini rivojlantirish;

* jamoada ishlash, magsadga intiluvchanlik, mustaqillik, mas’uliyatlilik, bag‘rikenglik va ijodkorlik kabi
shaxsiy sifatlarni garor toptirish;

» o‘quvchilarga jamiyatga moslashish, shaxsiy o‘zini o‘zi belgilash va o'z o‘rnini topish imkoniyatlarini yaratish;
« agliy va kognitiv gobiliyatlarni rivojlantirish, til vositasida mustaqil ta’lim olishga tayyorlikni ta’minlash;
«  chet tilidan foydalanish asosida ijodiy tajribani boyitish va takomillashtirish.®

litimoiy-madaniy kompetentlik tarixiy jarayonlar va an’analarni aks ettirgan holda mamlakatning madaniy
tajribasini til orqali yetkaza olish qobiliyati, shuningdek, muloqot vaziyatiga mos nutqiy xulg-atvor me’yorlarini
anglashni nazarda tutadi. Bu kompetentlik tilning grammatik va leksik xususiyatlarini bilish bilangina chek-
lanmay, til birliklarini madaniy va ijtimoiy kontekstlar bilan bog‘lash qobiliyatini ham o'z ichiga oladi. Bundan
tashqari, ijtimoiy-madaniy kompetentlik turli uslubdagi matnlarda milliy koloritni ifodalovchi leksik birliklarni
aniglash va ularning ma’nosini madaniy hamda tarixiy voqelik kontekstida to‘g'ri talgin etish imkonini beradi.
Bu esa madaniyatlararo va kasbiy mulogot jarayonida til va madaniyatning o‘ziga xos jihatlarini hisobga olgan
holda samarali o‘zaro ta’sirni ta’'minlaydi.

litimoiy-madaniy kompetentlik xalgaro munosabatlarda faol ishtirok etishga tayyor, umumbashariy
muammolarni hal etishda global o‘zaro alogalar va hamkorlikning muhimligini anglaydigan shaxsni shakllan-
tirishda muhim o'rin tutadi. Mazkur kompetentlik chet tilini o‘rganishning butun jarayoni davomida izchil rivoj-
lanib, o‘quvchilarga nafaqat til ko‘nikmalarini egallash, balki boshga xalglarning madaniyati va qadriyatlarini
chuqurroq anglash imkonini beradi. Ushbu jarayon madaniy tafovutlarga hurmat bilan yondashishni shakllanti-
radi, dunyogarashni kengaytiradi hamda xalgaro maydonda konstruktiv va samarali hamkorlik gilish qobiliyatini
rivojlantiradi.

ljtimoiy-madaniy kompetentlikning muhim tarkibiy elementlaridan biri mamlakatlar va ularning rivojlanishini
tarixiy jarayonlar, muayyan hududda yashovchi xalglarning o‘ziga xos xususiyatlari hamda madaniy taraqqiyot
darajasi nugtayi nazaridan taqqoslashga bo‘lgan intilishdir. Shu bilan birga, o‘quvchilarda boshqga urf-odatlar
va madaniyatlarga hurmat bilan munosabatda bo'lish, turli millat vakillariga nisbatan bag‘rikenglik va sabr-toqat
ko‘rsatish zarurligi hagida tushuncha shakllantirish muhim hisoblanadi.

Bundan tashqari, mamlakat va uning madaniyatining munosib vakili bo‘lish, muloqgot jarayonida yuzaga
kelishi mumkin bo‘lgan giyinchiliklarni oldindan anglay olish muhim ahamiyat kasb etadi. Shu bilan bir gatorda,
shaxs 0z nuqtayi nazarini asosli va ishonchli dalillar bilan himoya gila olish, o'z o‘rtoglarining fikrlarini hurmat
qgilish, biroqg ularga to‘lig garam bo'lib qolmaslik ko‘nikmalariga ega bo‘lishi lozim.

Mazkur masalani o‘rganish yakunida chet tili darslarida ijtimoiy-madaniy kompetensiyani rivojlantirishga
beriladigan ahamiyatni yetarlicha yuqori baholash zarurligini yana bir bor ta’kidlash mumekin. ljtimoiy-madaniy
kompetentlik boshqa tilning kommunikativ kompetensiyasining ajralmas tarkibiy gismi bo‘lib, ingliz tilini o‘qitish
metodikasini takomillashtirishning hozirgi bosgichida ijtimoiy-madaniy ko‘nikma va bilimlarni kengaytirish

8 Passov, Ye.l., sarkova V.B. Konsepsiya kommunikativhogo obucheniya inoyazeichnoy kulture v sredney shkole. - M.: “Prosvelyenie”,
1993. - S. 125.

maktab ta’limining muhim magsadlaridan biri hisoblanadi. Shu bois, chet tilini egallash o‘rganilayotgan til
mamlakatining mentaliteti va madaniyatini chuqur tushunmasdan to‘lig va mukammal bo‘lishi mumkin emas.

Chet tilini o‘rganishning asosiy maqgsadi kommunikativ kompetensiyani rivojlantirishdan iborat bo‘lib, ushbu
jarayon ko‘p bosqichli va tizimli xarakterga ega. Kommunikativ kompetensiya bir necha tarkibiy kompetensi-
yalar va ularning o‘zaro uzviy bog‘lig komponentlaridan tashkil topgan murakkab birlashma sifatida namoyon
bo‘ladi va ushbu bosqichlarning izchil amalga oshirilishi jarayonida kompetensiyaning tarkibiy tuzilmasi barqaror
saqglangan holda, uning mazmuni hamda qo‘llanish darajasi bosgichma-bosgqich takomillashib boradi. Tadqigot
natijalari ijtimoiy-madaniy kompetentlik zamonaviy ta’lim tizimida alohida va muhim o‘rin egallashini ko‘rsatadi,
chunki mazkur kompetentlik o‘quvchilarda turli madaniyatlar o‘rtasidagi farglarni to‘g‘'ri anglash, stereotip va
ksenofobik qarashlarni bartaraf etish, boshga til va madaniyat vakillariga nisbatan bag‘rikenglik hamda hurmat
munosabatini shakllantirishga xizmat qgiladi. Shu jihatdan, ijtimoiy-madaniy kompetentlik nafaqat tilni egallash
jarayonining muhim tarkibiy gismi, balki shaxsning ijtimoiy va madaniy yetukligini ta’minlovchi muhim omil sifa-
tida ham ahamiyat kasb etadi.

Chet tili darslarida ijtimoiy-madaniy kompetentlik o‘quvchilarning nutqiy faoliyatida madaniy va milliy xusu-
siyatlarni anglash, shuningdek, chet tilli mamlakatlarning asosiy tamoyillari bilan tanishish jarayonida rivojlanib,
mamlakatshunoslikka oid bilimlar, ijtimoiy stereotiplar, marosimlar, ijtimoiy shart-sharoitlar, xulg-atvor me’yor-
lari, qoidalar va urf-odatlarni o‘rganish orqali mustahkamlanadi. Ushbu bilim va ko‘nikmalar o‘quvchilarning
madaniyatlararo mulogotda faol, moslashuvchan va samarali ishtirok etishiga zamin yaratadi. Shu asosda chet
tillarini oqitish jarayonida ijtimoiy-madaniy komponentni ta’lim mazmuniga tizimli ravishda integratsiya qilish,
darslarda autentik matnlar, real madaniyatlararo vaziyatlar va interaktiv metodlardan keng foydalanish, o‘quv-
chilarning madaniyatlararo muloqotga tayyorgarligini oshirishga garatilgan topshiriq va loyihalarni joriy etish,
shuningdek, chet tili o‘qituvchilarining ijtimoiy-madaniy kompetensiyasini muntazam rivojlantirish va takomil-
lashtirib borish magsadga muvofiqdir.

Xulosa qilib aytganda, ijtimoiy-madaniy kompetentlikni rivojlantirish chet tillarini o‘gitish samaradorligini
oshirish, o‘quvchilarning kommunikativ imkoniyatlarini kengaytirish hamda ularni global madaniy makonda faol
va mas’uliyatli shaxs sifatida shakllantirishda muhim ahamiyatga ega.

